C O R I O S I T À.

Honório Tonial

- Sarà che i  stai i nostri primi imigranti a portarle ntel Brasil, o le gavarà nassesto quà..? 

Go idea che le due cose le ga valità.

Tornemo indrio ntel tempo, là par ani quaranta del sècolo passà e cataremo la festa del Carnaval in colônia, fata de na maniera stramba.

Solo i tosati e i omi no tanto veci i podea partissipar.

I se vestia de dona, i se pintea el muso col calìdene del fogon e i ndea daí visini che no i era boni  cognóserli.

Dopo de far tanti schersi e anca qualche cantada i se lavea par darse da ricognosser.

 Un ciodo de tola , par spantar  i can rabiosi e  un gran de sal grosso par curar le giàngole  i era metesti in scarsela.

Se gávea el costume de taiarse la barba solo al Vendre Santo e mai  nte nantro vendre par parar via el mal de denti...

Ntea Stimana Santa se fea le ràcole parché no se podea sonar le campane al Vendre Santo.

 Quando i ndea a  morose o a la festa dea Sagra i tosati i ghe lighéa la cóa ai cavai, par assarli pi bèi.

Ntele feste grande no se podea laorar. Alora, i mantimenti par le bèstie i era racolti el di prima.

Ntea ligna Garibaldi e anca al Maragata, Nova Prata a quel tempo el formento l´era  semenà e querto co la sapa, col vassor o co la gràpia.

Par taiarlo i doparea la”sésola” o “missora”, pi tardi el “segheto”parché no ghera   mia la “colheitadeira”.

Quel che catea su la quantità pi granda de sachi de fomento  el gávea el dover de pareciaghe na “grostolada” a tuti i soci  dea capela.

 Co i ndea a filò i se portea insieme um fasso de steche de scàndole par iluminar la strada  al ritorno parche la luna la era belche ndata zó.

Go sentisto dirmche ntea “China” i rospi i è scampani trè dir prima che vignisse el teremoto.

Ghen sarà tante altre coriosità che bisognaria registrarle parché le fusse cognosseste e no le se sparissa.

Varia caro e restaria ringrassiante,  ricever la descrission de altri costumi.

Par questo, vui assarve el me indirisso:

Rua Marechal Rondon,458

CEP. 99.700.000 = Erechim – RS.

 hotohonorio@yahoo.com.br

EL  TALIAN   TEA   INTERNET.

Honório Tonial.

Son drio catarme dentro de un mondo novo e strànio : La Informàtica.

Me go dato conta che posso definirla a la me maniera. Un novo mondo fato de novità e mistero.

Podemo catarghe el posto par descrìver  fin el INFINITO.,!

· Parché no verder na spèssie de Portal  destinà al nostro  TALIAN..?
Dàrghelo in man ai nostri Radialisti, spessialmente, come strumento de intercomunicassion dea nostra ASSAPRORATABRAS...?

Semo securi che gavaremo la partissipassion de le pi grande figure de sta  nostra Nova Lìngua, come ALCIDES CANTON, ANTONIO ALBERTI, ARCANGELO ZORZI, ARI  SEBASTIÃO  VIDAL; ARLINDO ITACIR BATISTEL, CELSO DAVID LAGO, CLAUDINO DOMINGOS PILOTTO, CLAUDIO DALLA COLETTA, CLEMENTINO MARCUSO, DARCY LOSS LUZZATTO; DIRCEU BENINCÀ, FREI ROVILIO COSTA, GIANNI BORGO, GIOVANNI MEO ZILIO, JULIO POSENATTO, LAIR ZANATTA, HELENA CONFORTIN, MARIO GARDELIN, ODETE DELAZERI MINGORI, SERGIO ÂNGELO  GRANDO, SILVINO SANTIN, SYLVIO GIOCONDO DALL,AGNOL, VALÉRIO ZANIN, VALTER VALENTIN BAGGIO    e  tanti altri oriundi dei nostri imigranti .

La nostra idéa saria ricever E-mail par noantri far un Portal par esser consultà par tuti quei che i ga interesse par la nostra lìngua : El TALIAN.

· Cosa elo sto Talian..?

· Como e quando galo scominsià..?

· Quai i libri scriti in Talian ?

               Queste " dimande-sugestion"  E TANTE ALTRE,  le podaria esser rispondeste par i nostri partissipanti.

                Lo disemo sempre che na rondinela sola no la pol mia far un bel istà e che un samo de ave el  pol far na mucia de miel  .

Osservassion: I laori i poderà esser scriti anca in Portoghese.
Imaginemo na fameia de imigranti del norte dea Itália che i rivesse al Brasil e i catesse na caseta nova a la so disposission, sensa pagar gnente, e con tute le comodità par scominsiar na vita nova...

Saria na vera "cucagna".

Me par che, adesso, noantri gavemo a la nostra disposission la oportunità de fortificar la nostra nova lìngua el TALIAN e spandirla par tute le parte del nostro Stato e  in tuto el Brasil.

Ma, bisogna che tanti i partissipe, mandando la so colaborassion e invitando a tuti i Taliani dea Internet a far na vera cadena co na infinità de anèi.

